
IRAKASGAIAREN TITULUA/ TÍTULO ASIGNATURA: PENTSAMENDU 
EKONOMIKO ETA POLITIKOAREN HISTORIA 

Irakaslea/Profesor/a: Xabier E. Barandiaran 

 
Ikasgaiaren azalpena/Descripción de la asignatura 

Ikastaro honen asmoa da gizateria bera garatzen zihoan bitartean garatzen joan 
den pentsamendu ekonomiko eta politikoaren une nagusietako batzuen 
ikuspegi orokorra eskaintzea. Uste dugu pentsamendu ekonomiko eta politikoa 
ezin dela ulertu hura sortzen den testuinguru historiko eta kulturaletik zein 
txertatuta dagoen ikuspegi mitologiko eta/edo filosofikotik bereizten bada. 
Horregatik, kontuan izango ditugu alderdi horiek guztiak, eta haien artean 
dauden konexioak ulertzen saiatuko gara. 

Hauexek dira irakasgaiaren helburuak: 

• Antzinatasunetik gaur egunera arteko pentsamendu ekonomiko eta 
politikoaren ildo nagusien ikuspegi historikoa eskuratzea. 

• Gaurkotasun ekonomiko eta politikoaren ulermena garatzea, pentsamendu 
ekonomiko eta politikoari dagokionez heredatutako moduen bitartez.  

• Interpretaziorako tresnak/tresna hermeneutikoak eta kontzeptualak 
ezagutzea, Mendebaldeko herrialdeetan ekonomiak eta politikak izan dituzten 
eraldaketa historikoak aztertzea eta ulertzea ahalbideratuko dutenak. 

 
Gaitasunak/Competencias 

1. Pentsamendu politiko eta ekonomikoaren historiaren eraldaketa nagusiekin 
batera gertatzen diren jazoera historikoak, bizitzeko moduak eta diskurtsoak 
aztertzea, laburbiltzea eta identifikatzea. 

2. Gizateriaren garai ezberdinetan ekintza politiko eta ekonomikoko 
erregimenak eta esparruak legitimatzen eta ahalbideratzen dituzten eta haiekin 

batera ematen diren diskurtso, teoria eta kontaketei buruzko gaitasun kritikoa 
garatzea. 

 

Edukiak/Contenidos 

1. Sarrera: Historia, Pentsamendu, Politika eta Ekonomiaren kontzeptuak 

2. Pentsamendu politiko eta ekonomikoaren oinarri biologikoak 

3. Estratifikazio sozialaren jatorria: gizarte ehiztari/biltzailea izatetik lehenengo 
Estatuetara 

4. Polisa eta Greziako demokrazia, irakaspen garaikideak 

5. Pentsamendu ekonomiko eta politikoa Erdi Aroaren bitartez 

6. Liberalismoak: ilustrazioa, iraultza liberalak eta neoklasizismoa 

7. Sozialismoak: komunismoa, anarkismoa eta sozialdemokrazia 

 
Metodologia/Metodología 

Eskoletan, azalpenak egingo dituzte irakasleek, eta hautatutako testuen 
irakurketak ere egingo ditugu, elkarrekin eztabaidatzeko eta hausnartzeko 
aukera emango dutenak. Bideoak eta eztabaida dinamikak ere erabiliko dira. 

 
Ebaluazio sistema/ Sistema de evaluación 

Irakasgaia gainditzeko, beharrezkoa da gutxienez eskolen % 80ra joatea. 

Ikasleek haien nota hobetzeko aukera izango dute, irakasgaiarekin zerikusia 
duten gaiei buruzko lan edo saiakera bat eginda. 

